
ANOTATSIYA 

Mazkur maqolada ta’lim muassasasiga rahbarlik qilishning boshqaruv madaniyati 

hamda pedagogik menejmentda kreativlik va kasbiy kompetensiyani shakllantirish 

yuzasidan fikr yuritilgan. 

ABSTRACT 

 This article discusses the management culture of leading an educational 

institution and the formation of creativity and professional competence in pedagogical 

KIRISH 

Hozirgi zamon fanida “rahbar”, “lider” yoki “liderlik uslubi” va “rahbarlik uslubi” 

tushunchalarining nisbati yo‘nalishidagi muammolar eng dolzarb muammolardan biri 

hisoblanadi. Bularning ichida ko‘proq ahamiyat kasb etuvchi B.D. Pargin fikriga ko‘ra 

lider ma’lum bir guruhda shaxslararo munosabatlarni muvofiqlashtirib turadi, mikro 

muhitning elementi hisoblanadi, kutilmaganda vujudga keladi va uning holatining 

barqarorligi kamroq bo‘lib, harakatlanishi guruhning kayfiyatiga bog‘liq va u ko‘proq 

guruhning faoliyatiga aloqador bo‘lgan qarorlar qabul qiladi. Rahbar esa ijtimoiy 

tashkilot hisoblangan guruhlarda rasmiy munosabatlarni muvofiqlashtiradi va makro 

muhitning elementi hisoblanadi. Rahbar holatining barqarorligi ko‘proq bo‘lib, u 

ma’lum bir tizimda bir necha marta ko‘proq vakolatlarga, qaror qabul qilish, buyruq 

berish, topshiriqlar berish, talab qilish huquqlariga ega. Qaror qabul qilish jarayoni 

birmuncha murakkabroq bo‘lib, ko‘pgina, turli xil vaziyatlarni qamrab oladi va bu 

vaziyatlar faqatgina bitta guruhga tegishli bo‘lmaydi. Rahbar ma’lum bir kengroq 

ijtimoiy tizimning kichik bir guruhida faoliyat ko‘rsatsada, uning harakat doirasi keng 

hisoblanadi. Ayrim mutaxassislarning fikriga ko‘ra, liderlik jamoa faoliyatining 

samaradorligini oshirishda rahbarlik tushunchasini to‘ldiradi.  

ASOSIY QISM 

“Menejment qoidalariga rioya qilib ishlayotgan maktab rahbarlari bugungi taʼlim 

sohasidagi islohotlarni his etib, boshqarishni zamonaviy kompetentlik qoidalari 

asosida ishni tashkil etib kuchli instruktiv yetakchilik, aniq belgilangan maqsad, 

o‘qituvchilardan kutilayotgan ijodiy natijalar, o‘qib-o‘rganish, o‘rgatish uchun zaruriy 

muhit, o‘quvchilar va sinfni doimiy kuzatish, oila, maktab, mahalla hamkorlik 

aloqalarini mustahkamlaydilar. Yangi ilmiy izlanishlar obod mahalla, obod mahalla, 

obod uy va namunaviy oila tashabbusi asosida rahbarlik ishlarini tashkil etishni talab 

qiladi. “Boshqaruv madaniyati – bu maʼmuriy ijtimoiy va rahbarning psixologik 

jarayonni muvaffaqiyatli amalga oshirishdagi professional va ishchanlik sifatli 

sintezidir. “Rahbar” degan nomga ega bo‘lgan har bir shaxs o‘z tashqi qiyofasi, 

madaniyat kiyinishi, talabchanligi, bilimi, tashkilotchiligi bilan atrofdagilarga hamisha 

ibrat namuna bo‘lmog‘i lozim. Biz yuqorida taʼkidlangan mulohazalardan kelib chiqib, 

bugungi maktabgacha va maktab taʼlimida sohasida faoliyat olib borayotgan 

rahbarning kompetentligi yo‘nalishidagi baʼzi kamchiliklari haqida quyidagi holatlarni 

tahlil qilindi: -maktablarda boshqaruv ishlarini talab darajada emasligi; -fidoyilik, 

ijodkorlik, tashkilotchilik, kreativlikning yetishmasligi; -huquqiy madaniyat va 

savodxonlikning pastligi; -adolatlilik, halollik va insoflilikning yetishmasligi; -ish 

jarayonida mahalliylik va urug‘ aymoqchilikning ustuvorligi; -metodik birlashmalarga 

eʼtibor bermaslik, tashabbuskorlik va tadbirkorlikning yo‘qligi; -maktablarda jamoa 

ishlarini noto‘g‘ri taqsimlash va nazoratning pastligi; -kasbiy va ilmiy tajribaga ega 

emaslik[3, 83]. Yuqoridagi mulohazalarni o‘qib o‘rganib, bugungi taʼlim- tarbiya 

sohasidagi qabul qilayotgan qarorlar asosida bugungi taʼlim jarayoniga menejerlik 

qilaman degan har bir iqtidorli shaxs o‘zining kasbiy kompetentligiga tayanib, 

rahbarlik ishlarini tashkil qilishi lozim. Umuman olganda, taʼlim muassasalaridagi 

muvoffaqiyatlar rahbarning ijrochilar mexnatiga bo‘lgan munosabatlaridan qanchalik 

manfaatdorliklarni anglata bilish. Qobiliyatiga sezilarli darajada bog‘liqdir. 

Zamonaviy menejerning muhim boshqaruv maqsadi o‘z xodimlarini axloqiy hamda 

yuksak darajaga ko‘tarishi ularni maʼnaviy jihatdan sog‘lom jamoaga aylantirishdan 

iboratdir. Umuman olganda, ta’lim muassasasidagi muvaffaqiyatlar rahbarning 

ijrochilar bo‘lgan munosobatidan qanchalik manfaatdorligini anglata bilish 

qobiliyatiga bog‘liqdir. G.Kunts va S.O.Dannelning aniqlashicha, “agar 

bo‘ysunuvchilar rahbarlar tomonidan o‘rnatilgan tartib qoidalar va ehtiyojlarga ko‘ra 

boshqarilsa, ular o‘z imkoniyatlarining taxminan 60 yoki 65% darajasida ishlashi 

mumkin, ya’ni o‘z ishida saqlanib qolish maqsadida, shunchaki o‘z majburiyatlarini 

qoniqarli darajada bajaradi, bo‘ysunuvchilarning imkoniyatlaridan to‘liq foydalanish 

uchun, rahbarlar liderlikni amalga oshirish bilan ularda tegishli mulohaza 

shakllantirishi zarur”. Rahbarlik - odamlarga maqsadli ta’sir o‘tkazishga qaratilgan, 

ularning faoliyatini muvofiqlashtirish bilan bog‘liq boshqaruvning tarkibiy qismidir. 

Saylab qo‘yilgan yoki tayinlangan rahbar qator funktsiyalarni bajaradi: jamoa faoliyati 

maqsadlarini aniqlaydi va shakllantiradi, shu faoliyatni rejalashtiradi, rag‘batlantirish 

vositalari va usullarini belgilaydi, uni nazorat qilishni amalga oshiradi. O‘zbekiston 

Respublikasi Prezidenti Sh.M.Mirziyoyev 2019 yil 23 avgustdagi xalq ta’limi tizimi 

xodimlari bilan bo‘lgan telemuloqotda quyidagicha fikrlarni bildirganlar: “Hozirgi 

zamon o‘qituvchisining asosiy vazifalaridan biri – kasbiy kompetentligi va intellektual 

salohiyatining yuqoriligi, sadoqatliligi, g‘oyaviy e’tiqodligi va o‘z kasbini sevishidir. 

Bu fazilatlar pedagoglarni boshqa kasb egalaridan ajratib turadi”. Bugungi talaba-

yoshlarda kreativlikni shakllantirish uchun bugungi pedagog namunaviy intellektga 

ega bo‘lishi, zamonaviy ta’lim-tarbiya qonuniyatlarini mukammal bilishi va shu asosda 

o‘z kasbi bilan bog‘liq ijodkorlik qilish qobiliyatiga ega bo‘lishi lozim. Bugungi 

professor-o‘qituvchi o‘z shogirdlariga Vatanga sadoqat, mehroqibatlilik, 

mas’uliyatlilik, tolerantlik, huquqiy maslahat, innovatsion fikrlash, mehnatsevarlik 

kabi insoniy fazilatlarni shakllantirishi bilan bir qatorda mantiqiy fikrlashga 

odatlantirish va ijod qilishni o‘rgatishi kerak bo‘ladi.  

XULOSA VA TAKLIFLAR 

“Menejment qoidalariga rioya qilib ishlayotgan maktab rahbarlari bugungi taʼlim 

sohasidagi islohotlarni his etib, boshqarishni zamonaviy kompetentlik qoidalari 

asosida ishni tashkil etib kuchli instruktiv yetakchilik, aniq belgilangan maqsad, 

o‘qituvchilardan kutilayotgan ijodiy natijalar, o‘qib-o‘rganish, o‘rgatish uchun zaruriy 

muhit, o‘quvchilar va sinfni doimiy kuzatish, oila, maktab, mahalla hamkorlik 

aloqalarini mustahkamlaydilar. Yangi ilmiy izlanishlar obod mahalla, obod mahalla, 

obod uy va namunaviy oila tashabbusi asosida rahbarlik ishlarini tashkil etishni talab 

qiladi. “Boshqaruv madaniyati – bu maʼmuriy ijtimoiy va rahbarning psixologik 

jarayonni muvaffaqiyatli amalga oshirishdagi professional va ishchanlik sifatli 

sintezidir. Yuqoridagi mulohazalarni o‘qib o‘rganib, bugungi taʼlim- tarbiya 

sohasidagi qabul qilayotgan qarorlar asosida bugungi taʼlim jarayoniga menejerlik 

qilaman degan har bir iqtidorli shaxs o‘zining kasbiy kompetentligiga tayanib, 

rahbarlik ishlarini tashkil qilishi lozim. Umuman olganda, taʼlim muassasalaridagi 

muvoffaqiyatlar rahbarning ijrochilar mexnatiga bo‘lgan munosabatlaridan qanchalik 

manfaatdorliklarni anglata bilish. Qobiliyatiga sezilarli darajada bog‘liqdir. Xulosa 

qilib aytganda, ta’lim tizimida faoliyat ko‘rsatayotgan har bir pedagogo‘qituvchi 

o‘zining butun bilim va tajribasini ta’lim-tarbiya tizimini takomillashtirishga 

yo‘naltirishi bugungi kunning muhim dolzarb masalasidir. 

